Монгол Улсын Их Хурлын 2009 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 6 дугаар сарын 3-ны өдөр /Лхагва гараг/-ийн хуралдаан 14 цаг 55 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Д.Оюунхорол ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 17 гишүүнээс 14 гишүүн ирж, 82.3 хувийн ирцтэй байв. Үүнд:


Чөлөөтэй: Д.Арвин


Тасалсан:З.Алтай, Д.Одбаяр

Нэг.Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайлан  /хоёр дахь хэлэлцүүлэг/
Хэлэлцэж буй асуудалтай холбогдуулан Монгол Улсын Ерөнхий аудитор Ч.Раднаа, Нийгмийн хамгаалал, хөдөлмөрийн сайд Т.Ганди, УИХ-ын Тамгын газрын Эрх зүй, хууль тогтоомжийн хэлтсийн зөвлөх С.Энхбаяр, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт Д.Мөнхцэцэг нарын бүрэлдэхүүнтэй ажлын хэсэг байлцав.

Тайлантай холбогдуулан УИХ-ын гишүүн Ц.Даваасүрэн, А.Тлейхан нарын асуусан асуултад Монгол Улсын Ерөнхий аудитор Ч.Раднаа, Нийгмийн хамгаалал, хөдөлмөрийн сайд Т.Ганди нар хариулж, тайлбар хийв.

Д.Оюунхорол:-Нийгмийн хамгаалал, хөдөлмөрийн сайдын 2008 оны төсвийн багцын гүйцэтгэлийг батлах нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

0

Бүгд 

Гишүүдийн олонхийн саналаар дэмжигдлээ.

Боловсрол, соёл, шинжлэх ухааны сайдын 2008 оны төсвийн багцын гүйцэтгэлийг батлах нь зүйтэй гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Эрүүл мэндийн яамны сайдын 2008 оны төсвийн багцын гүйцэтгэлийг батлах нь зүйтэй гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайлангийн талаархи Байнгын хорооны санал, дүгнэлтийг Төсвийн зарлагын хяналтын дэд хороонд хүргүүлэхээр тогтов.

Уг асуудлыг 15 цаг 10 минутад хэлэлцэж дуусав.

Хоёр.Нийгмийн даатгалын үндэсний зөвлөлийн тайлан
Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, дэд сайд Нямхүү, Улсын нийгмийн даатгалын ерөнхий газрын дарга Алтанхуяг, газрын дарга Дашдондог, Монголын ажил олгогч эздийн холбооны ерөнхийлөгч Л.Нямсамбуу, Монголын төмөр замчдын ҮЭ-ийн холбооны ерөнхийлөгч Мөнхбаяр, Боловсрол, соёл, шинжлэх ухааны ҮЭ-үүдийн холбооны ерөнхий нарийн бичгийн дарга Тунгалаг, Нийгмийн даатгалын үндэсний зөвлөлийн нарийн бичгийн дарга Батаа  нар байлцав.

Энэ асуудлыг хаалттай хуралдаанаар хэлэлцэхээр тогтов.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 

ХОРООНЫ ДАРГА






Д.ОЮУНХОРОЛ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ ХАВРЫН ЭЭЛЖИТ ЧУУЛГАНЫ 

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 

БАЙНГЫН ХОРООНЫ 6 ДУГААР САРЫН 3-НЫ 

 ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 14 цаг 55 минутад эхлэв.

Д.Оюунхорол:-Эрхэм гишүүдийн энэ өдрийн амгаланг айлтгая. Байнгын хорооны хуралдаанд ирвэл зохих 17 гишүүнээс ирсэн 12 гишүүн, ирц 70.5 хувьтай байгаа учраас Байнгын хорооны хуралдаанаа эхэлье.

Байнгын хорооны өнөөдрийн хуралдаанаар Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайлангийн 2 дахь хэлэлцүүлэг
Нийгмийн даатгалын үндэсний зөвлөлийн тайланг хэлэлцэх гэсэн ийм хоёр асуудлыг өнөөдрийн байнгын хорооны хуралдаанаараа хэлэлцэх гэж байна. 

Хэлэлцэх асуудлаа дэмжиж байгаа гишүүд гараа өргөнө үү. Ингээд гишүүд асуудлаа баталсан учраас хурлаа цааш нь явуулъя.

Хэлэлцэх асуудалтай холбогдуулан асуулт асуух гишүүд гараа өргөнө үү. 

Даваасүрэн гишүүн
Ц.Даваасүрэн:-Аудитынхнаас асуух гээд байна. Энэ чуулганы хуралдаан дээр би бас асуусан. Тодорхой хариулт авч чадаагүй. Ямар төсвийн ерөнхийлөн захирагчийн тайлан сөрөг дүгнэлттэй, мөн ямар захирагчийнхаас нь татгалзсан юм бэ гэдгийг тэрүүгээр салбарын ерөнхийлөн захирагчаар нь надад нэг тодорхой хэлж өгөөч.

Хоёрт, Нийгмийн даатгалын тайлан энэний дараа хэлэлцэнэ. Гэтэл Нийгмийн даатгалын санд манай байнгын хороо ажилтай нь танилцах явцад бас тодорхой хэмжээний хөрөнгүүд арилжааны банкууд дээр зах зээлийн хүүнээс доогуур байршуулсан, мөн Анод банкин дээр тодорхой хэмжээний хичнээн төсвийн хөрөнгө өнөөдөр эрсдлийн байдалтай байгаа вэ гэдэг талаар бас энэ гүйцэтгэлд аудит хийсэн байгууллага юм бэ?  Хариултыг сонсмоор байна. Энэ талаар та бүгд тодорхой яг ямар ямар эх үүсвэрүүд эрсдэлд орсон байна гэдэг талаар нэг хариулт өгөөчээ.

Яагаад гэвэл дүгнэлтэн дээрээ та бүгд ерөөсөө дурьдахгүй байгаа юм.

Д.Оюунхорол:-Раднаа дарга хариулах уу?

Ч.Раднаа:-Нийгмийн бодлогын байнгын хороонд би ерөнхий нэрээр хэлчихлээ уучлаарай. Хамаарагдах салбарын багцын хувьд ямар дүгнэлтүүд авсан бэ гэдгийг хэлье. 

Боловсрол, соёл, шинжлэх ухааны сайдын төсвийн багцад зөрчилгүй санал, дүгнэлт авагдсан байгаа, өгсөн байгаа. 

Эрүүл мэндийн сайдын төсвийн багц, Нийгмийн хамгаалал, хөдөлмөрийн сайдын төсвийн багцад хязгаарлалттай санал, дүгнэлт өгөгдсөн байна.

Сөрөг дээр Тэргүүн шадар сайдын төсвийн багцад сөрөг дүгнэлт өгсөн. Татгалзсан гэдэг нь энэ манай төсвийн ерөнхийлөн захирагч 32 төсвийн ерөнхийлөн захирагч дотор татгалзсан байхгүй. Татгалзсан бол Хөвсгөл аймгийн төсвийн ерөнхийлөн захирагчаас нэг татгалзсан байна лээ. Тэр орон нутгийн аудитын байгууллага, нэг нь Эрдэнэтийн Орхон аймаг дахь мэргэжлийн сургалт, үйлдвэрлэлийн төвийн тайланд дүгнэлт өгөхөөс татгалзсан байна лээ. Ийм хоёр газар татгалзсан дүгнэлт өгсөн байгаа юм.

Төсвийн ерөнхийлөн захирагч 32-ынхоос татгалзсан байхгүй. Сөрөг нэг байгаа юм. Тэр нь Тэргүүн шадар сайдынх. 

Ц.Даваасүрэн:-Зөвхөн нийгмийн даатгалыг яриагүй байгаа. Анод банкин д ээр ямар ямар төсвийн эх үүсвэрүүд эрсдэлд орчихсон байна вэ? 10 тэрбум гээд байгаа шүү дээ. Нийгмийн даатгалын хоёроос гадна?

Ч.Раднаа:-Анод банкин дээр манайх аудит хийгээгүй.

Ц.Даваасүрэн:-Үгүй, үгүй. Анод банкин дээр биш. Ер нь энэ төсвийн гүйцэтгэлийг та нар хэлэлцэхэд мөн эрсдэлд орсон юунуудыг үзсэн л байх шаардлагатай шүү дээ. Хичнээн хөрөнгө жишээлбэл, 2008 оны төсвийн хөрөнгө Анод банкин дээр байршиж байгаад эрсдэлд орсон байсан бэ гээд байна шүү дээ. 10 тэрбум гэж зарлагын  хяналтын дэд хороо танай дээр танилцаж байхад та бүгд танилцуулсан санагдаж байна л даа.

Ч.Раднаа:-Ер нь Засгийн газрын санхүүгийн тайланд хязгаарлалттай санал дүгнэлт өгөгдсөн байгаа. Энэний учир нь юу вэ гэхээр нэгдүгээрт, санхүүгийн тайланд тусгагдсан авлагын 51 тэрбум төгрөг, өглөгийн 266 тэрбум төгрөгийг, мөн урт хугацаат хөрөнгө оруулалтын 146 тэрбум төгрөг баталгаажаагүй байгаа. Тийм учраас энэний цаана тэдгээр мөнгүүд явж байгаа байхаа. Энэ баталгаажаагүй байгаа учраас өгөх, авах нь яг ингэж тооцоо нийлж баталгаажаагүй байсан. Тийм учраас энийг бид хязгаарлалттай санал дүгнэлт өгөх нэг нөхцөл болгосон. Ингээд баталгаажуулах зөвлөмжийг өгсөн байгаа.

Ц.Даваасүрэн:-Тодорхой хариулт өгөх бололцоогүй байгаа юмуу?

Д.Оюунхорол:-Даваасүрэн гишүүний асуултанд товч хариулъя. Нийгмийн даатгалын чөлөөт үлдэгдлийг арилжааны банкнуудад байршуулж байгаа асуудал өөрөө Нийгмийн даатгалын үндэсний зөвлөлийн шийдвэрээр байршуулж байсан ийм практик үйлчилж байсан юм билээ. 2008оны 6 сард, 2008 оны УИХ-ын сонгуулиас өмнө 5 сарын 3-наас 6 сарын хоорондох хугацаанд нийт арилжааны 7 банкинд зах зээлийн ханшнаас дундаж, дундажаас доогуур 36 сарын хугацаатай байршуулсан ийм зүйл байсан. Энэ дээр сайдын зөвлөл бас хяналт хийж, Нийгмийн даатгалын үндэсний зөвлөлийн үйл ажиллагаатай холбогдуулсан мэдээллийг авч сонссоны үндсэн дээр тодорхой журам шинээр боловсруулсан гаргаж, Нийгмийн даатгалын үндэсний зөвлөлд хэрэгжүүлэх чиглэл өгч шинэ журам баталж, хэрэгжүүлж байна.

Ингээд сайдын тушаал бас гарсан байгаа. Ингээд үндсэндээ арилжааны банкнуудад байршуулах мөнгөний хэмжээг шинэчилсэн журмын дагуу тендер зарлаж, зах зээлийн ханшнаас дундаж, дундажаас дээгүүр тендерийн аргаар шалгаруулан байршуулах чиглэлүүдийг ингэж барихаар шинэ журмаар зохицуулагдаж ажиллаж байгаа.

Анод банкин дээр тэтгэврийн сангийн 2 тэрбум орчим төгрөг байршсан байсан. Ингээд Засгийн газраас арилжааны банкнуудад байршиж байгаа мөнгийг даатгалд авах, харилцахын үлдэгдлийг бас даатгалд хамруулах энэ асуудлын хүрээнд хамрагдсан учраас үндсэндээ буцаагдаж гарсан. Одоо үндсэндээ Анод банкны харилцахын дансны үлдэгдэл дээр гадаадад ажиллах хүч илгээх төвийн бүртгэлийн 300 сая төгрөг байршиж байгаа. Монголбанкны ерөнхийлөгч, Хяналтын хорооны хэлтсийн дарга Ганбаатар нарт бид албан тоот явуулчихсан байгаа. Ингээд гадаадын аудитын байгууллагын үнэлгээ гаргасны дараа харилцахын дансан дээр байгаа энэ төсвийн болон төсөвтэй хамааралтай мөнгөнүүдийг буцааж олгох хэлбэрийн асуудал дээр зохицуулалт хийгдэнэ гэсэн ийм хариу ирсэн байгаа.

Ц.Даваасүрэн:-Нийгмийн даатгал бол нэг хэсэг нь л дээ. Нийтдээ бидэнд байгаа мэдээллээр 10 тэрбум төгрөг эрсдэлд орчихсон байгаа. Тэгэхээр энэ бол дүгнэлтэнд тусах ёстой эд. Орох ёстой эд. 

Ч.Раднаа:-Засгийн газрын бондын орлогоос 3 млрд 400 сая төгрөг Анод банкин дээр 5 сарын 28-ны байдлаар байгаа юм. Хөрөнгө оруулалт, хөгжлийн сангаас 4 тэрбум, Нийгмийн даатгалын сангаас 2 ингээд 9 тэрбум 400 сая төгрөг 5 сарын 28-ны байдлаар байна.

Д.Оюунхорол:-Тлейхан гишүүн
А.Тлейхан:-Хоёр зүйлийг тодруулъя. Ерөнхий аудитороос асуух хэрэгтэй байна. Аудитын газраас хийсэн дүгнэлтийн 24-р хуудсанд нэг ийм зүйл байх юм. Хүүхдэд олгох мөнгөн тэтгэмжийг 19.6 тэрбум төгрөг илүү төлөвлөсөн нь Төсвийн удирдлага, санхүүжилтийн тухай хуулийн 12.1.1-ийг зөрчжээ гэж бичсэн байх юм. Энийг хэн зөрчөөд байгаа юм бэ? 

Хоёрдугаарт, мөн тэр хуудсанд Нийгмийн даатгалын сангийн зарлагын талаар болж байгаа юм шиг юм биччихсэн байх юм. Гэтэл бидэнд байгаа мэдээллээр Нийгмийн  даатгалын сангийн үлдэгдэл 73 тэрбум төгрөгийг 10 банкинд хадгаламжид байршуулсан, тэрний зарим нь 4.8 хувьтай, хамгийн дээд тал нь 14 хувьтай гэсэн байх юм. Яахаараа янз бүрийн хувьтай ингээд хадгаламжинд байршуулсан байдаг юм бэ? тийм их мөнгийг. Манай төрийн нүд чих болсон аудитын байгууллага мэдэж байна уу? энэ дээр ямар дүгнэлт гаргасан бэ?

Ч.Раднаа:-Төсвийн харилцах, улсын нэгдсэн данснаас чинь 264-өөс 90 тэрбумыг нь арилжааны банкуудад байршуулсан байгаа. Нийгмийн даатгалын юмыг нь Ганди сайд хариулах байхаа.

А.Тлейхан:-Хүүхдийн мөнгөн тэтгэмжийг 19.6 тэрбум төгрөг илүү төлөвлөсөн нь Төсвийн удирдлага, санхүүжилтийн тухай хуулийн 12.1.1-ийг зөрчжээ гэсэн байх юм. Энэ ямар учиртай юм бэ? хэн зөрчиж байгаа юм бэ? танай дүгнэлтэнд байна л даа. 

Ч.Раднаа:-Зарим аймагт ийм юм гарсан байна лээ. Хүүхдийнхээ тоог нэмүү өгсөн газар байна. Яг жинхэнэ тараахдаа хүүхдийн мөнгө нь илүү гарчихаж байгаа юмнууд байгаа. Тэрнийг чинь анхан шатнаасаа өгөх юмыг нь сайн бүртгээгүй байж байдаг юмуу, яадаг юм гээд. Заримдаа авахдаа зарим боломжтой улсууд нь авахгүй үлдсэн ч мөнгө байдаг л байх. Ер нь хүүхдийн тоогоо ахиу өгдөг явдал байна. Тэгээд мөнгө илүү төлөвлөгдчихсөн юм байна лээ.

Д.Оюунхорол:-Ганди сайд хариулъя

Т.Ганди:-Хүүхдийн мөнгөний төлөвлөлтийн асуудлууд аймгууд дээр, хөдөлмөр халамж, үйлчигээний төвүүдээс анхан шатны төлөвлөлтийн бодлого орж ирж байгаа. Энэ дээр төрөлтийн тоо, шинээр нэмэгдэх төрөлт, шинэ жилд тухайн аймаг, орон нутаг суурьшмал газруудад хичнээн төрөлт бий болдог, тэрэнтэйгээ уялдуулсан шинээр төрж байгаа хүүхэд болон хүүхэд болгонд олгогдох, эх хүүхдэд олгох мөнгөн тэтгэмжийн асуудлуудын мөнгөний төлөвлөлт орж ирдэг. Энэн дээр бас Төсвийн хуулийг төлөвлөлтийн бодлогын асуудал дээр бас жаахан зөрчил гаргасан аймгуудын тоонд Дорнод аймаг орж байгаа, дээрээс нь Баян-Өлгий аймаг орж байгаа, төлөвлөлтийн тоогоо хэтрүүлж өгсөн, харьцангуйгаар гүйцэтгэл нь төлөвлөлттэйгээ зөрсөн талын юмнууд байгаа.

Аудитын шалгалтын дүнг үндэслээд бас бид ямар арга хэмжээ авсан бэ гэхээр энэ эх хүүхдэд олгож байгаа мөнгөн тэтгэмжийг давхардуулж олгосон асуудал дээр дотоодын аудитын бас эрчимжүүлж ажилласан. Ингэснээрээ нэг хүн бас 3 удаа мөнгө авсан асуудал бас гарсан. Энэ дээр бас хариуцлага тооцож ингэж ажиллаж байна.

Нийгмийн даатгалын үндэсний зөвлөлийн даргаар хуулийн дагуу Нийгмийн хамгаалал, хөдөлмөрийн дэд сайд ахалж ажилладаг, 3 талтыг. Бид урд нь үүсээд нийгмийн даатгалын үндэсний зөвлөл дээр үүссэн, дээр нь арилжааны банкнуудад зах зээлийн ханшнаас доогуур ханштай, хүүтэй мөнгө, чөлөөт үлдэгдлийн мөнгийг байршуулсан, тэтгэврийн сангийн мөнгийг байршуулсан энэ асуудалд дүгнэлт хийж, 2, 3 журам гарсан. Үндэсний зөвлөл үйл ажиллагаандаа бас дотроо дүгнэлт хийж ажиллаж байгаа.

Д.Оюнхорол:-Асуулт асуух гишүүд дуусч байна. Өөр асуулттай гишүүн байна уу? Тэгвэл манай Байнгын хорооны хүрээнд Нийгмийн хамгаалал, хөдөлмөрийн яам, Эрүүл мэндийн, Боловсрол, соёл, шинжлэх ухааны төсвийн ерөнхийлөн захирагчийн 2008 оны төсвийн гүйцэтгэлийг дэмжих эсэх асуудлаар санал хураалтуудыг тус тусад нь явуулъя. 

Нийгмийн хамгаалал, хөдөлмөрийн яамны сайдын 2008 оны төсвийн багцын гүйцэтгэлийг батлах нь зүйтэй гэсэн саналыг дэмжиж байгаа гишүүд гараа өргөнө үү. 10-аас 10.

Боловсрол, соёл, шинжлэх ухааны яамны сайдын 2008 оны төсвийн багцын гүйцэтгэлийг батлах нь зүйтэй гэсэн саналыг дэмжиж байгаа гишүүд гараа өргөнө үү. 10-аас 10.

Эрүүл мэндийн яамны сайдын 2008 оны төсвийн багцын гүйцэтгэлийг батлах нь зүйтэй гэсэн саналыг дэмжиж байгаа гишүүд гараа өргөнө үү. 10-аас 10.

Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайлангийн талаархи Байнгын хорооны санал дүгнэлтийг Төсвийн зарлагын хяналтын дэд хороонд хүргүүлнэ. Ингээд нэгдүгээр асуудлаа амжилттай хэлэлцэж дууслаа. Хуралдаанд оролцсон сайд нарт баярлалаа.

Хоёрдугаар асуудалдаа оръё. Нийгмийн даатгалын үндэсний зөвлөлийн тайланг хэлэлцэх. Хэлэлцэх асуудалтай холбогдуулан манай Байнгын хорооны хуралдаанд Нийгмийн хамгаалал, хөдөлмөрийн сайд Ганди, дэд сайд Нямхүү, Улсын нийгмийн даатгалын ерөнхий газрын дарга Алтанхуяг, газрын дарга Дашдондог, Монголын ажил олгогч эздийн холбооны ерөнхийлөгч Л.Нямсамбуу, Монголын төмөр замчдын ҮЭ-ийн холбооны ерөнхийлөгч Мөнхбаяр, Боловсрол, соёл, шинжлэх ухааны ҮЭ-үүдийн холбооны ерөнхий нарийн бичгийн дарга Тунгалаг, Нийгмийн даатгалын үндэсний зөвлөлийн нарийн бичгийн дарга Батаа ийм хүмүүс өнөөдрийн манай Байнгын хорооны хуралд оролцож байна.

Нийгмийн даатгалын үндэсний зөвлөлийн тайланг Нийгмийн хамгаалал, хөдөлмөрийн яамны дэд сайд, Нийгмийн даатгалын үндэсний зөвлөлийн дарга Нямхүү танилцуулна.

Нямхүү:-Эрхэм гишүүд та бүхний өнөөдрийн амар амгаланг айлтгая.

Нийгмийн даатгалын үндэсний зөвлөлийн 2008 оны ажлын тайлан, ажлын албаны 2009 оны үйл ажиллагааны зардлын төсвийг та бүхэнд бид хүргүүлсэн байгаа. Ингээд 2008 оны ажлын тайлан…

Д.Оюунхорол:-Тайланг та бүхэнд өгчихсөн байгаа учраас шууд асуултандаа орох уу? за тэгье шууд асуултандаа оръё. Асуулттай гишүүд гараа өргөнө үү.

Даваасүрэн гишүүн
Ц.Даваасүрэн:-Нийгмийн даатгалын сангийн Анод банкинд эрсдэлд орсон хөрөнгийн асуудлыг Монголбанкны бүрэн эрхт төлөөлөгчтэй та бүгд ярилцаж байна уу? энэ асуудал ямар түвшиндээ явна вэ? нэгдүгээрт.

Хоёрдугаарт, жилийн 4 хувийн хүүтэй, удаан хугацаагаар байршуулчихсан гэрээнүүдийг өөрчилсөн үү?

Нямхүү:-Анод банкинд 2 тэрбум төгрөг байршуулсан байгаа. Гэвч энэ 2 тэрбум төгрөгийг Анод банкны үүрэг хүлээж авсан  нөхдүүдтэй манай Нийгмийн даатгалын ерөнхий газрын нөхдүүд яриад батламжийг нь авсан байгаа.

Хоёрдугаарт, нийтдээ 72 тэрбум 300 сая төгрөгийг банкуудад хугацаатай хадгалуулсан байгаа. Үүнээс одоо хугацаа нь дуусч байгаа гэрээнүүдийг нь өөрчлөөд явж байгаа. Өмнөхөөсөө нэлээн их хэмжээнд өөрчлөгдсөн. Та бүхэнд тарааж өгсөн байгаа байх. Өмнө нь 4.8 хувийн хүүтэй байсан тэр мөнгүүдийг одоо банкуудтай нь тохиролцоод 14 хувийн хүүтэй болгож байгаа, заримыг нь Худалдаа хөгжлийн банкин дээр байсан 3 тэрбум 9.8 хувийн хүүтэй болсон. ХААН банкин дээр байсан 15 тэрбум 14 хувийн хүүтэй болсон. Улаанбаатар банк, Капитал банк хоёрын хувьд жаахан хүндрэл үүссэн байгаа. Капитал банкин дээр 14 тэрбум төгрөг байгаа. Гэхдээ энэ хоёр банкнаас одоохондоо бид нар төлж чадахгүй, тодорхой хугацаагаар үе шаттайгаар та бүхэнд төлье. Энэ дээрээ гэрээ хийвэл яаж байна гэсэн тийм санал тавьсан.

Улаанбаатар банкны хувьд манай ерөнхий газрын даргын албан тоот очоод энэ хүүгээ адаглаад Монголбанкны бодлогын хүүгийн хэмжээнд аваачиж болох уу гэсэн, энэ бас манайд өндөрдөөд байна гэсэн тийм хариу ирсэн байгаа. Одоо буцаагаад мөнгөө авах гэхээр банк хүндэрнэ, эсвэл дампуурна, хариуцлагыг нь та нар үүрнэ гэсэн тиймэрхүү зүйл яригдаж байна. Тэгэхдээ бид банк, бүх юмтай ярилцаад, хугахцаа нь дуусч байгаа энэ мөнгүүдээ хугацаагий нь сунгаад хүүгий нь өндөрсгөөд ингээд явж байгаа.

Ц.Даваасүрэн:-Энэ асуудлыг жаахан хаалттай хийсэн дээр байхаа. Хэвлэл мэдээллийнхэн байна уу? яагаад гэвэл банкуудын асуудал яригдаж байгаа учраас бас жишээлбэл, хоёр банкны хувьд жаахан хэцүү л юм байна шүү дээ.

Соронзон хальснаас хянаж буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

